
10TH KUNDANG INVITATIONAL JET SPORTS GEOPARK CHALLENGE 2025 
 
Kundang, 24 Ogos 2025 – Kejohanan 10th Kundang Invitational Jet Sports Geopark Challenge 2025 anjuran Majlis 
Perbandaran Selayang (MPS) dengan kerjasama Persatuan Jet Ski dan Sukan Air Selangor (PJSAS) telah berlangsung 
dengan meriah di Tasik Biru Kundang, Kuang dari 22 hingga 24 Ogos 2025. 

 
Kejohanan selama tiga hari ini menghimpunkan 94 peserta, terdiri daripada 73 peserta dalam negara dan 21 peserta luar 
negara dari Filipina, Thailand, Jepun dan Singapura. Saingan sengit dapat disaksikan dalam lima kategori berformat Super 
Course yang menguji kekuatan jentera serta kemahiran para pelumba. Penganjuran kali ini turut melibatkan penyertaan 
kategori junior, sekali gus menunjukkan komitmen dalam memperkukuh pembangunan sukan air di peringkat awal. 

 
Bagi keputusan rasmi, kategori R/A Novice Junior Spark menawarkan hadiah wang tunai RM1,000, RM600 dan RM300. 
Kemenangan berpihak kepada Thanaphat Mastep (MD Property by Triple S), diikuti Zafran Bin Zulfaizal (Terengganu 
Water Sport) dan Muhammad Solihuddin Al Ayubi Mohamad Hisyan (Terengganu Water Sport). 

 
Dalam kategori R/A 1100 Spark Limited yang menawarkan hadiah wang tunai RM6,000, RM2,300 dan RM1,300, juara 
menjadi milik Saifullah Al Aziz Bin Nazar (Meganrata), manakala Muhd Fadli B Hashim (Samudra RC Team) dan Irfan 
Hakim Bin Ahmad Dawi (Terengganu Water Sport) masing-masing di tempat kedua dan ketiga. 

 
Kategori Super Course Open pula dengan hadiah wang tunai RM4,000, RM2,000 dan RM1,000 menyaksikan 
kemenangan Irfan Hakim Bin Ahmad Dawi (EME Jetski Team), diikuti Tee Chen Jet (EME Jetski Team) dan Izz Amsyar 
Haidiel (Terengganu Water Sport). 

 
Seterusnya, kategori R/A 1100 Limited yang menawarkan hadiah wang tunai RM2,000, RM1,000 dan RM600 dimenangi 
Tee Chen Jet (Eweme Jetski Team), manakala Muhammad Irfan Bin Nazri (Terengganu Water Sport) dan Irfan Hakim Bin 
Ahmad Dawi (Terengganu Water Sport) di tempat kedua dan ketiga. 

 
Bagi kategori R/A 2 Stroke 800 Open dengan hadiah wang tunai RM4,000, RM2,000 dan RM1,000, Perak Jet Sport 
menguasai podium dengan Mohd Nur Azhari Bin Ahmat Baddri di tempat pertama, Shabi Samsuddin kedua dan Nayan 
Bakar ketiga. 
 
Sementara itu, kategori Junior Slalom Time Attack dengan tawaran hadiah wang tunai RM500, RM300 dan RM200 
dimenangi Nasrul Daniel (Meganrata), diikuti Luth Mikail Bin Hanif (Terengganu Water Sport) dan Nur Hanisah Binti 
Shahalam (Flyboard Melaka). 

 
Selain menjadi pentas pertandingan antarabangsa, kejohanan ini turut menarik kehadiran peminat sukan air dan 
pelancong, sekali gus merancakkan ekonomi komuniti sekitar Tasik Biru Kundang. Keunikan lokasi yang diiktiraf sebagai 
Geopark di Daerah Gombak menyerlahkan potensi Selangor sebagai destinasi sukan ekstrem dan tarikan pelancongan 
utama. MPS yakin penganjuran edisi ke-10 ini akan terus menjadi pemangkin pembangunan pelancongan sukan dan 
ekonomi setempat, di samping menyemarakkan semangat perpaduan sempena Bulan Kemerdekaan. 

